Darikên hewdelê

Darikê Hewdelê ev gotin ji wan kesan re tê gotin yên ku kotinên xwe ji bo tevlîheviya civakê davêjin holê û di pey re çi dibe nexema wane. Armanca wan tenê tevlîheviya civakêye, yanî fitne û fesadiye.
Di vê dema dawî de gelek nivîs, gotin û idiya ji hinek kesan li ser tevgera azadiyê hatin ku dilê meriv ji wan dixele, ji van nivîs û gotinên (qaşo siyasetmedar û nivîskaran) xweya dike ku civaka xwe pir nezan û dûrî çerxa felekê dibînin.
Berî çend rojan birêz Kemal Burkayî idiya kir: ku Tevgera Azadiyê piroja dewleta Tirke û 1500-2000 çekdar şandine Sûrî ji bo parastina rêçîma Sûrî. Gotinek pêşiyan heye dibê keçelo navê min li te û kumê min li serê te. 
Kî piroja dewleta Tirke birêz Burkayî yên ku li ser daxwaza AKP çûn Tirkiyê yan yên ku heroj tên girtin, kuştin û malên wan tên dest li ser kirin?
Kî piroja Dewletêye yên ku bi kîmiyan tên kuştin yan yên ku bi şev û roj li Enqera û Stembolê bi berpirsyarên dewletê re nan dixwin û di çepemanya wan de mêvanê her rojin?
Kî piroja dewletêye yên ku piştgiriyê didin pîlanê AKP ji bo tunekirina tevgera gelê Kurd û  hemî hêza xwe dike TRT 6 ji bo pûçkirina şoreşa gelê Kurd li bakur yan yên ku ji ber xeberdana bi kurdî dikivin zindana û bihezaran di qirkirinên siyasî re derbas dibin.
Kî sî salî pereyên sosyala Eurupa xwar û kî niha dizindanê de dinavbera çardîwara deye û nahêlin ne parêzer û ne malbat here ba wî. Ez vê ji ojdanê xwendevanan re dihêlim

Ji bo rojavayê Kurdistan
Qey çavê te bar nabe birêz Burkayî ku kurdên rojava jî xwe birêkxistin bikin û ew jî ji vê firsta dîrokî sûdê bigrin?
Qey çavê te bar nabe ku kurdên rojava nêzîkî hev bibin, dibin konekî de werin bahev û pirsgirêken xwe mûnaqeşe bikin û gotina xwe li hember dost û dijminan bikin yek?
Ez vê ji te dipirsim ev idiyayên te ji bilî bêbextî û tevlîheviyê çiye û çi sûdê dide gelê me di vê rewşa dîrokî de?
Ez ne parêzvanê tevgera azadiyê me lê em jî dizanin bê çerx çawa digere û  dizanin rewşê baş bixwîn û rewşê li gora ku em dibînim analîze bikin.

Çend gotinên min li ser buyera Qamişlo ya mala Bedrê û tevgera azadiyê hene.
Mixabin gava  buyerek li rojava çêdibe himnek nivîskar hene gotinên wan yên dijîtiya tevgerê û tevlîheviya civakê hazirin, piştî bi çend xulekan nivîsên wan di internetê de tên belakirin.
Çend pirsên min ji wan kesan hene: gelo wan nivîsên we çiqas sûd da pêşkeftin û nêzîkbûna tevgera Kurd li rojava?
Gelo ew nivîsên we çiqas bûn arîkarê çareserkirina pirsgirêkên çivakê ?
Ji bilî tujkirina tevgera azadiyê li hember mala Bedro û tujkirina mala Bedro û civaka kurd li hemberî tevgra azadiyê çîdin derket holê?
Ji bilî bêwaweriya di nava civakê de we çîdin kir? 
Ji bilî siyasetkirina pirsgirêkê we çîdin kir?
Hûn tev jî dizanin ku pirsgirêkeke cinayî bû û ne siyasî bû lê dîse we xwest ku tevlîheviyê li rojava belabikin û dibin zextên we de hinek partiyan jî daxweyanî li dijî tevgera azadiyê derxistin. destê xwe deynin ser ojdanê xwe ger ojdan bi were mabe û bêjin we çi bi serxist. Gelo Pirsgirêk çareserbû? Na.

Hinek qala rexneyan dikin gelo kê qasî birêz Ocalan tevgera azadiyê rexnekirye? bes  ne ji bo dijminatiyê, ji bo xizmeta zêde ji gelê kurd re bike. Ji bo pêşxistina tevgerê û durketina ji şaşiyan,  ne mina hinekan bi armanca êrîşan rexne dike. Hinek ji nivîskarên me di vî wextê ku tevlî hevî heye rexneyên birêz Ocalan derdixin pêş bi armanca sarkirina gel ji tevgerê, qaşo yanî va birêz Ocalan bi xwe jî ji vê tevgerê nerazîye: tir li kur û das li kur.

Nivîskarên xelkê atmosfêra bihevçûnan di nav gelê xwe de nizim dikin yên me bi taybetî yên rojava berevajî vê dikin heya ji wan tê tiliya xwe di kulmozê radikin.
Bera bi we re hinek ojdan û insaf hebe, tujkirina we dikare tevgera  rojava gelekî ji hev dûr bike û vê tirênê jî li gelê kurd derbas bike.
Ka çi suda tevgerê û gelê kurd jê heye ku encûmana gel a rojavayê Kurdistan û Encûmana niştimanî bi hevkeve? Ber nivîsên we di xizmeta nêzîkbûna wan debe ne li dijî be û pirsgirêkan kurtir bike.

We bi çavên xwe dît gava li bakur hinekî partiyên me nêzîkî hev bûn bê çi serkeftin di hilbijartinên dawî de pêkanîn, hûn tev dizanin ku diwarê moralê gel de gelkî sûda wê hebû.
Ica bera nivîsên we ji bo nêzîk bûna TEV-DEM û Encûmana Niştimanî ya rojava be, ne ji bo kurkirina pirskirêkan be. 

bese weleh hêdî dilê vî miletî ji nivîsê we dixele.

